
RESUMO

Esta idea de proxecto piloto para a creacion dun centro de formacion ocupa-
cional para a repoboacion estratéxica sustentable do rural galego, xorde do
estudo exhaustivo da situacion actual do rural de alta montana.

A proposta de intervencion apoiase nos fundamentos teorico-metodo-
loxicos do traballo social comunitario, coa finalidade de capacitar e apo-
derar as persoas mediante un proceso formativo-ocupacional; fomentar o
asentamento de neopoboadores nas zonas rurais mais castigadas; e -se fora
posible- converterse nun referente de boas practicas e observatorio no que
implementar outros modelos de intervencion comunitaria innovadores.

RESUMEN

Esta idea de proyecto piloto para la creacion de un centro de formacion ocu-
pacional para la repoblacion estratégica sostenible del rural gallego, surge
del estudio exhaustivo de la situacion actual del rural de alta montaia.

La propuesta de intervencién se apoya en los fundamentos tedrico-me-
todoldgicos del trabajo social comunitario, con la finalidad de capacitar
y empoderar a las personas mediante un proceso formativo-ocupacional;
fomentar el asentamiento de nuevos pobladores en las zonas rurales mas
castigadas; y -si fuera posible- convertirse en un referente de buenas prac-
ticas y observatorio en el que implementar otros modelos de intervencion
comunitaria innovadores.

PALABRAS CLAVE

Trabajo social comunitario, repoblaciéon estratégica sostenible, formacion
ocupacional, desarrollo rural, incorporacion social

ABSTRACT

This idea of a pilot project for the creation of an occupational training cen-
ter for the sustainable strategic repopulation of rural Galicia, arises from
the exhaustive study of the current situation of rural high mountains.

The intervention proposal is based on the theoretical-methodological
foundations of community social work, in order to train and empower people
through an occupational-training process; promote the settlement of new
settlers in the most affected rural areas; and-if possible-to become a ben-
chmark for good practices and an observatory in which to implement other
innovative community intervention models.

KEY WORDS

Community social work, sustainnable strategic repopulation, occupatinal
training, rural development, social incorporation

INTRODUCION

A despoboacion rural é un tema en boga na actualidade, ainda que non é
unha problematica que xurdise da noite para a mana, nin para a que exista
unha “receita maxica”. Neste sentido, moitas publicacions identifican os

movementos migratorios do século XVIII como os antecedentes do que hoxe
denominamos despoboacion rural.

Segundo Saco (2004), dende enton o “goteo de efectivos humanos” cara a
zonas con mais e/ou con mellores recursos non se detivo, senon que en oca-
sions rebrotou con mais intensidade e deu lugar a unha situacion de despoboa-
cion extrema, e en consecuencia, ao incremento dos “poboados pantasma”.

Para tentar reducir este fenébmeno, dende hai algin tempo, estanse a
promover iniciativas tanto publicas coma privadas; motivadas pola preocu-
pacion por atraer -e fixar- poboacion no rural, tanto en Galicia coma noutros
territorios.

Como veremos, existen moitas casuisticas que inflien no éxito das repo-
boacions postas en marcha na historia. Non obstante, hai dous factores -un
intrinseco e outro extrinseco- que son determinantes para garantir o éxito
de calquera iniciativa. O primeiro esta mais relacionado coa motivacion, o
apoderamento e a capacitacion das persoas neopoboadoras para empren-
der; mentres que o segundo ten que ver co proceso de asimilacion e as
relacions que se establecen coa comunidade receptora.

Partindo desta idea, cremos oportuno realizar unha proposta de inter-
vencion dende o traballo social, exercendo como promotoras ou cataliza-
doras de sinerxias, como mediadoras nas relacions entre todos os axentes
implicados (administraciéns, “indixenas”! e persoas neopoboadoras), como
acompanantes ou facilitadoras dos procesos de cambio social etc.

En resumo, esta iniciativa pretende a recuperacion efectiva da comu-
nidade na que se realice o proxecto, asi como o mantemento dos servizos
publicos e dos espazos rurais da contorna; a vez que aspira a converterse
nun referente para a implementacién de modelos de intervenciéon que im-
pliquen a capacitacién e o apoderamento das persoas -e dos colectivos mais
desfavorecidos- dende unha perspectiva integral e sustentable.

1. ESTADO DA CUESTION

1.1. Apreciacions terminoloxicas

O Centro de Estudos sobre Despoboacion e Desenvolvemento de Areas Rurais
(CEDDAR) (2017) identifica a despoboacién como o fenémeno demografico
e territorial resultante do crecemento vexetativo negativo, do saldo mi-

' Termo acuhado por Saco, A. para referirse as persoas nadas -ou asimiladas como tal- que
viven nun territorio afectado pola despoboacion.

gratorio negativo, ou de ambos. Mentres, a repoboacion implica tamén o
aproveitamento do terreo, a defensa e a estrutura politica daquelas zonas
abandonadas ou reconquistadas (Pérez e Gardey, 2015).

Moitas investigacions definen a repoboacién como un fenomeno comple-
X0, en tanto que pode darse de forma espontanea ou planificada, e con ou
sen voluntariedade. Deste xeito identificamos a “repoboacion planificada”
como o proceso buscado polo Estado, co que as persoas mobilizadas poden
-ou non- estar de acordo; poderia chegar a producirse de xeito forzoso se
houbese oposicion da comunidade; e a “repoboacion voluntaria?” cando a
decision de mobilizarse é tomada polas persoas.

Pese a todo, as repoboacions adoitan ser procesos migratorios positivos
porque se xeran -na maioria dos casos- dende espazos que non ofrecen se-
guridade ou benestar cara a outros que si o fan; e porque a nova poboacion
pode implicar a reactivacion economica, a expansion territorial, o incre-
mento dos servizos a cidadania, a apertura de novos nichos de emprego etc.

1.2. A despoboacion, un problema para os contornos rurais

1.2.1. A despoboacion en Espafa

0 informe da Comision de Despoboacion da Federacion Espanola de Muni-
cipios e Provincias (FEMP) (2017) indica que, dos 8.125 concellos espanois,
4.995 tinan no 2016 menos de 1.000 habitantes; e de estes, 2.652 tinan cen-
sados menos de 500 habitantes. E é mais, dous de cada dez non pasaban dos
100 vecinos; isto significa que a metade dos concellos estaban xa “en risco
de extincion” (FEMP, 2017, p. 8). Nesta lina tamén alertaba Pérez (2016),
cando facia referencia ao niumero de aldeas abandonadas rexistradas en
Espaia, que xa ascendia a principios do 2016 a 3.287.

Cabe salientar que a dita problematica non esta presente de igual ma-
neira en todos os lugares, e Galicia, Asturias, A Rioxa, Castela-A Mancha,
Castela Ledn e Aragén son os territorios mais afectados. Estes territorios
ocupan o 52,8 % da superficie do pais, e concentran o 55 % dos municipios,
aproximadamente uns 4.463; con todo, neles so vive o 21 % da poboacion
total (Civieta, 2018).

Se a isto lle sumamos que a crise demografica afecta con maior virulencia
a “ruralidade remota” (Saco, 2010); é dicir, as zonas cunha dispersion demo-

2 Non ten en consideracion a liberdade de eleccion, entendida como o non condicionamento
das persoas con relacion aos distintos fendomenos sociais que as afectan; de xeito que obvia-
los enmascara as distintas realidades e dificulta o éxito das iniciativas.

grafica mais acusada e localizadas fora do ambito de influencia das urbes, o
panorama preséntase desolador para gran parte do noso territorio.

1.2.2. A despoboacion en Galicia

Segundo Pérez (2015, 2016) Galicia encabeza a clasificacion da despoboa-
cion espanola, en tanto que a metade de aldeas baleiras (1.614 no 2014 e
1.669 no 2015) pertencian & nosa comunidade, ao igual que o 70 % das que
se atopaban “en perigo de extincion” (1.960 no 2014 e 1.971 no 2015).

Ademais, Galicia é unha das comunidades con maior dispersion poboa-
cional (conta con mais de 30 000 nucleos poboacionais). Esta particularida-
de, xunto co envellecemento poboacional e a falta de relevo xeracional do
que se fai eco o Observatorio Galego de Dinamizacion Demografica (OGDD)
(2018), supon que as cifras de despoboacion superen as do resto de comuni-
dades, a vez que posiciona a Galicia como un dos territorios mais afectados.

Neste sentido a xornalista manifesta que a desertizacion do rural galego
€ unha constante que se agrava ano a ano, polo que fai fincapé en que cada
semana unha aldea galega perde os seus Ultimos poboadores; e como exem-
plos representativos atopamos a contorna do interior de Lugo e Ourense.

1.2.3. A despoboacioén en Ourense

Ourense caracterizase por ser unha das provincias mais rurais da comunida-
de, e por albergar a poboacién mais avellentada de Galicia; tanto é asi que
a media de idade para o ano 2017 estableceuse nos 51,88 anos, fronte aos
48,31 e 44,22 anos de media para Galicia e Espana (OGDD, 2018).

Non obstante, Pérez (2015) matiza que Ourense é a provincia con menos
nucleos poboacionais deshabitados de Galicia. Este paradoxo débese -entre
outros factores- a resistencia das persoas maiores a abandonar as stas casas;
o que posibilita o0 mantemento de moitos nlcleos poboacionais pequenos.

Con todo, a situacién tornase moito mais complexa nas zonas de alta
montana; onde a orografia e climatoloxia adversas, e a inviabilidade do
relevo xeracional, contriblen a que as poboacions se atopen “en perigo
de extincién”.

1.3. Implicaciéns da despoboacion

Para Pérez (2016), a intensidade do fendmeno en Galicia explicase pola
dispersion demografica, o avellentamento poboacional, a migracién cara a

cidade e a insuficiencia das politicas de reequilibrio territorial e de apoio
ao rural. En cambio, a FEMP (2017) pon o foco no desequilibrio territorial,
na perda de potenciais activos de riqueza polo desaproveitamento dos re-
cursos enddxenos, e no compromiso economico que a desertizacion supon
para as arcas pUblicas. Sobre estas cuestions tamén fala Saco (2010) cando
afirma que a diminucién da actividade agrogandeira, a falta de adaptacion
aos novos contextos, asi como o abandono das propiedades ou a escasa mi-
gracion pon en perigo calquera futuro baseado nas produciéns de calidade
e no turismo rural. Por tanto, coa despoboacion desaparecen os produtores
de alimentos e de paisaxe, increméntase o risco de incendios, diminten os
servizos e as opcions laborais, redlcense os investimentos en comunica-
cions, pérdese o acervo cultural e desdeblxanse as identidades e modelos
de vida dos pobos.

Para garantir a viabilidade do rural a FEMP (2017) propon que as adminis-
tracions implementen medidas para o mantemento da poboaciéon, mentres
que Saco (2010), avoga tamén por estudar a dimension socio-espacial do
desenvolvemento e o cambio social para definiren as problematicas e nece-
sidades do rural, asi como as actuaciéns para contrarrestalas.

En definitiva, debemos promover iniciativas que revertan a tendencia
actual co menor custo e o maior impacto posible, achegando un “6ptimo de
despoboacion” (Lazovski e Saco, 2015) que permita manter os servizos a ci-
dadania, dinamizar a economia local, ampliar a oferta de traballo para ocu-
pacions relacionadas coas actividades turisticas ou de servizos; e posibilitar
o intercambio de experiencias e coflecementos cos indixenas, coiilecedores
das estratexias mais axeitadas ou mellor adaptadas.

1.4. Antecedentes historicos da repoboacion

1.4.1. A “repoboacion” na época dos Imperios

A repoboacion é un feito que se repite historicamente en diferentes con-
textos. Na antigliidade era habitual utilizar o método da implantacién® para
asentar novas poboacions nos territorios engadidos pola exploracion e a con-
quista; como nos casos do Imperio tsarista na slla expansion cara ao leste
e o sur, do imperio turco na expansion por Oriente Préximo e a Peninsula
Balcanica ou dos imperios francés e inglés.

Outro exemplo seria América, xa que para a conquista se empregaron
modelos de asentamento e control do territorio. Mentres que tras a inde-

3 Consistia en adxudicar o territorio a unha institucion con poder para mobilizar unha porcion
de poboacion “de rango inferior”, coa que se levaba a cabo a repoboacion.

pendencia optaron por unha repoboacion selectiva -que aumentara a pro-
ducién e riqueza-, a través dun efecto chamada cara aos paises considera-
dos “mais laboriosos”.

1.4.2. Australia: repoboacion mediante poboacién reclusa

Australia é un claro exemplo de pais construido por migrantes. Segundo
Gil (2015), entre finais do século XVIII e mediados do XIX, Australia conver-
teuse nunha colonia penitenciaria inglesa, cunha dobre funcion; como via
de escape para reducir a pobreza na capital e “desfacerse” da poboacion
reclusa, a vez que contribuia ao mantemento e ordenacion do territorio de
mans de Inglaterra.

Ainda que a primeira flota chegou a Australia cunhas 1.400 persoas, fe-
rramentas, Utiles agricolas, especies vexetais e animais, e todo o necesa-
rio para crear unha comunidade dende cero (Arenal, 1999), a planificacion
contra a vontade do colectivo desprazado, e a falta de prevision no tocante
a sUa capacitacion, demorou medio século a prosperidade da comunidade.

E por isto que, o mais salientable desta iniciativa é entender a impor-
tancia da capacitacion e da participacion activa das persoas para o desen-
volvemento enddxeno; asi como fomentar a resiliencia e as inquedanzas
por emprender.

1.4.3. O movemento kibutzim

De cara ao deseino e implementacion de novas iniciativas apoiadas nos pia-
res do traballo social parécenos interesante revisar este experimento polo
seguinte. Por ser un dos movementos comunais voluntarios mais importantes
da historia; polas similitudes entre as circunstancias que motivaron o seu
desenvolvemento e a realidade do rural galego de alta montana; asi como
pola perdurabilidade e efectividade dunha iniciativa baseada na idea do
“ben comUn” (Santo Tomas de Aquino, citado por Parent, 1999).

Estas organizacions xorden no século XX, nun momento no que a agri-
cultura independente non era practica nin rendible, e nun lugar onde as
condicions non eran beneficiosas. A partir desta realidade créanse comu-
nidades rurais integradoras e multixeracionais caracterizadas pola vida
en comunidade, a administraciéon democratica, a corresponsabilidade
social, a copropiedade dos medios de producion e de consumo, a espe-
cializacion e a division da produtividade para maximizar os beneficios
(Decrecemento, 2013).

1.4.4. A repoboacion na Peninsula ibérica

A repoboacion na época da Reconquista ia acompanada de privilexios & no-
breza ou ao clero para a administracion dos territorios; un exemplo consti-
tleno as pobras e cidades esparexidas polo territorio asi como a existencia
de multitude de mosteiros, que cumpriron as funciéns de ordenacion e con-
trol territorial, recadacion de impostos etc. ata finais da Idade Media.

Mais préximas no tempo, atopamos iniciativas promovidas polo franquis-
mo, que buscaban sustentar o réxime e facer fronte ao illamento internacio-
nal. Deste xeito, xurdiron os poboados de colonizacion, dotados cos servizos
basicos (vivendas, escolas, regadios, infraestruturas) para o asentamento de
novas poboacions en zonas especialmente deprimidas; un exemplo é o Plan
Badajoz, protagonizado por axencias (IRYDA, ICONA e SEA) que cumprian
unha funcién relevante no asentamento e mantemento das poboacions e dos
recursos naturais que trataban de explotarse co amparo do Estado.

1.4.5. Benposta, a Cidade dos “Muchachos”

Tamén na época franquista, pero cun pensamento -de entrada- mais acorde
coa proteccion dos dereitos das persoas atopamos un proxecto que contribuiu
a fixar poboacion no territorio, e a poner Ourense no panorama internacional.

Algo que compre destacar é que durante os 50 anos que se mantivo esta
comunidade autoxestionada, pasaron por ela mais de 50 000 “rapaces” de
todo o mundo (Lépez, 2013); ainda que so6 vivian habitualmente unhas 200
persoas. E dicir, a meirande parte das que participaron no proxecto eran
poboacion flotante.

Por estar en sintonia coa ideoloxia do traballo social, dende o punto de vis-
ta da capacitacion e do apoderamento da cidadania, e a promocion do cambio
social pese as condicions adversas, fixémonos eco desta iniciativa ourensa.
1.5. As politicas rurais dos ultimos 30 anos
A concepcion de Pérez e Gardey (2015), baseada no control, acumulacion
e mantemento do territorio, € o fundamento da meirande parte das re-
poboacions.

1.5.1. As administracions no desenvolvemento rural

Co tempo as administraciéns constituironse coma impulsoras dos pro-
cesos migratorios enfocados a reverter a regresion demografica (Saco,

2010); os concellos comezaron a ofertar bolsas alugueiro, inventariaron
0s recursos etc.

Un exemplo é o proxecto do Grupo Operativo Resurgir Alto Navia. Segun-
do publica Campo Galego (2018) crearon un banco de terras co obxectivo de
ofertalas, para que as produtoras as transformen en explotacions agricolas
ou forestais sustentables; e dese modo conservar o medio fisico, incentivar
0 emprego, reactivar a economia local e recuperar poboacién.

A niveis supraterritoriais puxéronse en marcha varios programas de des-
envolvemento rural financiados por Europa; mais estes incentivos, por si sos
non garantiron a consecucion do fin ultimo para o que foron ideados. Igual
que aconteceu coas politicas de desenvolvemento rural.

1.5.2. Marco lexislativo

No artigo 1 da Lei 25/1982 de agricultura de montafa, xa se contemplaban
as necesidades de establecer “un réxime xuridico especial para as zonas de
agricultura de montana co fin de posibilitar o seu desenvolvemento social e
econoémico”, de manter “un nivel demografico adecuado” e de atender “a
conservacion e restauracion do medio fisico, como habitat das stas poboa-
cions”. Non obstante, ata a Lei 45/2007 para o desenvolvemento sustenta-
ble do medio rural non se fixo politica rural (Carrasco, 2012).

Tamén resulta significativo que na actualidade, existindo unha lei na-
cional* e outra autonémica®, as politicas rurais continGen a ser illadas ou
sectoriais; no canto de ser integrais e de teren en consideracion tanto as
caracteristicas comins como as especificidades de cada territorio.

0 que queremos destacar, é que xa nos anos 80 era evidente a necesidade de
implementar politicas que contemplasen as particularidades da zona, de cara
a fixar poboacioén na ruralidade remota. De xeito que, o fin Ultimo das leis era
manter o equilibrio demografico e conservar o medio natural grazas a proximi-
dade dos asentamentos humanos; en clave de sinerxia e sustentabilidade.

1.6. Iniciativas privadas para revitalizar o rural

Sabemos que a vontade das persoas para emprender un proxecto vital no
rural non é sinénimo de éxito; por tanto, prestarémoslles especial atencion

4 Lei 45/2007, do 13 de decembro, para o desenvolvemento sustentable do medio rural. Bole-
tin Oficial do Estado, 14 de decembro de 2007, nim. 299, pp.51339-51349.

> Lei 9/2002, do 30 de decembro, de ordenacion urbanistica e proteccion do medio rural de
Galicia. Diario Oficial de Galicia, 31 de decembro de 2002, nim. 252, pp.18025-18094.

aos factores que poden condicionar o resultado, e tentaremos identificar
aquelas particularidades que poidan mellorar a nosa intervencion.

1.6.1. Os movementos “neorrurais”

Na lifa das iniciativas comunais, en Galicia podemos atopar: a comuna de
“neohippys” que se estableceu mediante o método da ocupacion en Neguei-
ra de Muniz (Lugo); e os grupos de familias “neorrurais” que se asentaron en
Fornelos de Montes e A Lama (Pontevedra) ou en Tronceda (Ourense).

Independentemente do resultado, este tipo de iniciativas achegan co-
necemento. Do caso de Negueira de Mufiz poderiamos destacar a lixeira
recuperacion dos indices de natalidade (Gonzalez, 2002). Pero o realmen-
te sorprende, é a falta de oposicion das familias propietarias das vivendas
ocupadas; ben porque desconecen a dita ocupacion (o que faria patente a
situacion de esquecemento do rural), ben porque a consideran favorable
para o mantemento das vivendas.

E do caso dos asentamentos neorrurais destacamos o estudo socioloxico
realizado por Martinez (citado por Gonzalez, 2002). Nel, o autor conclie
que existe desconfianza e falta de entendemento entre indixenas e persoas
neopoboadoras, debido a que as persoas locais consideran as que acaban de
chegar como “xente rara”, “sen raices” na zona que queren revitalizar. Ante
esta contrariedade cabe pensar que, na medida en que existan sinerxias e
retroalimentacion entre poboacion nativa e foranea, decreceria a descon-
fianza, e promoveriase un clima de convivencia e comunidade favorable.

Este estudo tamén recolleu a experiencia dun plan europeo de coopera-
cion transnacional entre grupos de desenvolvemento rural de distintas co-
munidades autonomas espanolas e da rexion francesa de Limousin; proxec-
to, con concrecion en 2004 baixo o nome “Abraza la Tierra”, que intenta
recuperar varias aldeas abandonadas de Aragén, Castela-A Mancha e Castela
Ledn. Mentres, pensamos que proxectos similares son susceptibles de fraca-
sar, pola ausencia de formacion e/ou apoio para adecuar os proxectos vitais
ao rural.

1.6.2. A experiencia dos centros de desenvolvemento rural

Pese a non implicar procesos de repoboacion, os CDR contriblen a mellora
da calidade de vida das persoas, ao mantemento da poboacion local, e a
promocion e posta en valor do rural. Con todo, o mais interesante destas
iniciativas € a participacion social en beneficio da comunidade, e a posi-
bilidade de replicar e implementar moitos dos seus programas, proxectos
e servizos.



Proxecto piloto de centro ocupacional e de
formacion para a repoboacion estratéxica sustentable

1.7. A importancia do tecido social

Como di Carrasco (2012), a explotacion actual dos recursos do rural dalles
resposta a outro tipo de intereses, distintos aos de anos atras; non obstan-
te, as cuestions de fondo son as mesmas por varios motivos. En primeiro
lugar, porque o modelo fonde as slUas raices na memoria da escaseza e na
cultura do minifundismo, de xeito que na practica primanse os intereses
individuais sobre os da comunidade; e o incremento da poboacion é un
estorbo para o modelo de explotacion inscrito na loxica do individualismo.
E en segundo lugar, porque perduran os desequilibrios e as ameazas para
a sustentabilidade que xeran as ditas practicas, asi como o risco para a
conservacion doutros recursos, como os vinculados ao patrimonio; xa que
as actuacions adoitan ser invasivas e pouco respectuosas co medio e cos
bens publicos.

Por estas cuestions consideramos que a existencia de poboaciéns dinami-
cas -concienciadas e formadas- e dun tecido social vivo e organizado é a Uni-
ca forma de contrarrestar o modelo de explotacion actual. E en consecuen-
cia, cremos necesario que os grupos de accion local participen activamente
na creacion das politicas territoriais; e que estas impliquen a poboacion de
modo responsable, de cara a xerar soluciéns as necesidades locais.

2. ANALISE DO CONTEXTO

Os procesos de despoboacion do rural e de abandono progresivo do campo
responden a interaccion dunha serie de casuisticas que se concretan nunha
realidade Unica e irrepetible; que no noso caso, é ainda desconecida por non
disponer de localizacién fisica concreta para implementar o proxecto piloto.

Unha vez que tenamos identificada a comunidade na que se vai intervir
faremos estudos pormenorizados para realizar un diagnostico e planifica-
cion adecuados (CEDDAR, 2017). Asi a todo, quixemos facer unha radio-
grafia do rural galego, intentando dar protagonismo ao Macizo Central
Ourensan; como exemplo dunha das zonas mais amplas e castigadas da
nosa contorna.

O territorio que ocupa o Macizo Central Ourensan non ten corresponden-
cia con ningunha demarcacion administrativa, polo que resulta complicado
facer un estudo demografico representativo da zona. Por esta razon, e co fin
de obter unha analise que poida ser representativa da ruralidade remota,
optamos por facer mostraxes nos concellos de Terra de Trives. Esta comarca
atépase no dominio das terras mais altas de Galicia (Fernandez, 2007), en
tanto que mais de dous terzos do seu territorio estan por riba dos 800 metros
de altitude.

2.1. O impacto das politicas rurais europeas

Dende 1986, o rural de alta montafna sofre as consecuencias das politicas
agrarias europeas en tanto que as novas condicions impostas provocaron
a inviabilidade de numerosas explotacions, coa consecuente reducion do
numero de cabezas de vacun (Figura 1). De feito, a partir desta data,
existe un paralelismo entre a reducién do gando e o niUmero de habitantes
da provincia, de xeito que é moi posible que estas politicas contribuiran
ao descenso notable da poboacion e da explotacion das vantaxes compa-
rativas do rural de montafna; no que se atopan presentes recursos naturais
susceptibles do seu aproveitamento sustentable baixo novas condicions e
con nova poboacion.

Figura 1: Paralelismo entre poboacion e gando bovino na provincia de Ourense
dende 1985 ata 2018

* Ne° de cabezas de vacin (Ourense) Linea de tendencia de N° de cabezas de vacun
% N°de habitantes (Ourense) Linea de tendencia de N° de habitantes

Fonte: Elaboracion propia a partir dos datos do IGE

A perda da poboacion nas areas rurais chegou nos concellos mais afecta-
dos ao 70 % entre 1986 e 2011. Panorama demografico que afectou, a calida-
de de vida e ao mantemento da poboacién; debido ao peche de instalacions
e a reducion de infraestruturas e servizos (sanitarios, educativos, sociais e
medios de comunicacion entre outros).

Esta realidade tamén lles afectou a outras actividades do sector terciario
que achegarian novas fontes de ingresos, especialmente na rama do turis-
mo. Neste sentido, resulta evidente que o abandono da actividade agro-
pecuaria e forestal, e a falta de renovacion dos sectores produtivos tefien
consecuencias que contriblen a deterioracion da paisaxe (degradacion do
bosque, incendios forestais, peche de caminos e corredoiras) e dificultan un

0]



Proxecto piloto de centro ocupacional e de
formacion para a repoboacion estratéxica sustentable

maior desenvolvemento do turismo, ao carecer de poboacion residente que
preste os servizos de proximidade as visitas.

Este criterio, podémolo aplicar tamén ao coidado da paisaxe e do pa-
trimonio; xa que, a ausencia de poboacion favorece tanto a deterioracion
como as dinamicas de espolio dos recursos por parte de axentes alleos e
presentes na zona.

2.2. Situacioén actual do territorio

2.2.1. Delimitacién xeografica

0 Macizo Central Ourensan forma parte do Macizo Galaico; e a sua vez, esta
formado pola Serra de Queixa (ao leste), a Serra de San Mamede (ao oeste)
e as Penas Libres (ao sur).

Este espazo natural montanoso protexido de aproximadamente 458,29
km? esténdese polo municipio lucense de Quiroga, e polos concellos ou-
rensans de O Bolo, Chandrexa de Queixa, Larouco, Laza, Manzaneda, Mon-
tederramo, Pobra de Trives, Viana do Bolo e Vilarino de Conso (Turismo de
Galicia, 2020).

Dentro deste territorio atopamos tamén outras zonas e paisaxes pro-
texidas como o Parque Natural do Invernadeiro, o Souto de Rozabales (mo-
numento natural) ou o Val do rio Navea; asi como a Unica estacion invernal
de Galicia.

Pola sta banda, da comarca de Terra de Trives podemos dicir que ten
unha superficie de 431,71 km2, area que representa o 5,94 % da provincia de
Ourense e 0 1,46 % da superficie total de Galicia; que comprende os conce-
llos de Pobra de Trives (capital comarcal), Manzaneda, Chandrexa de Queixa
e San Xoan de Rio; e que linda ao norte coa comarca de Quiroga (Lugo), ao
leste coa comarca de Valdeorras, ao sur coas comarcas de Viana e de Verin
e ao oeste coa comarca de Terra de Caldelas.

2.2.2. Distribucion espacial da poboacién

Terra de Trives e os concellos que a conforman caracterizanse por ser terri-
torios amplos en relaciéon coa densidade de poboacion que presentan.

Mentres que a provincia de Ourense tifia -no 2018- unha densidade de po-

boacion que roldaba os 43 hab./km?; os datos a nivel comarcal para os anos
2017 e 2018 son de 9,7 hab./km? e 9,5 hab./km? respectivamente.

Se afondamos para conecer os datos a nivel municipal, atoparemos que
recrian conforme pasa o tempo e nos afastamos da cabeceira comarcal. Asi
pois o INE achega -para os anos 2017 e 2018, respectivamente- a seguinte
informacion demografica: Chandrexa de Queixa 2,9 hab./km? e 2,7 hab./
km2; Manzaneda 7,9 hab./km? e 7,8 hab./km?; Pobra de Trives 25,6 hab./
km? e 25,2 hab./km?; e San Xoan de Rio 9,2 hab./km? e 9,0 hab./km?2.

Esta caracteristica, sumada a orografia e a climatoloxia de montana, fa-
vorecen a dispersion poboacional e a aparicion de pequenas concentracions
de casas afastadas entre si e dos servizos; a vez que demarcan outras cues-
tions relativas ao modelo de vida en comunidade.

2.2.3. Caracteristicas sociodemogréaficas

No tocante a estrutura demografica (Figura 2) observamos piramides inver-
tidas en todos os casos. Esta descompensacion xeneralizada entre crianzas
e persoas de idade avanzada, supon atoparnos cunha poboacion claramente
envellecida; especialmente nos concellos de Chandrexa de Queixa e San
Xoan de Rio.

Ao cruzar as variables sexo e idade advertimos un equilibrio moderado
entre mozos e mozas, mentres que no grupo de mediana idade obsérvase
maior presenza masculina, sobre todo en Chandrexa de Queixa. E, como
caberia esperar, o grupo da terceira idade ten maior presenza feminina.

Figura 2: Distribucién da poboacion por sexo e idade para os anos 2002 e 2017

Comarca de Terra de Trives (2002) Comarca de Terra de Trives (2017)

O Homes O Homes
B wlere W Mulleres

Fonte: IGE

Ao comparar os datos (Figura 2 e Taboa 1) comprobamos como o decrece-
mento poboacional resulta mais gravoso a medida que se reduce o territorio
estudado. Neste sentido, podemos verificar que a provincia perdeu, en 15
anos, un 7,86 % da poboacion inicial; mentres que a comarca un 26,48 %. E o
mesmo acontece cos concellos, e o mais prexudicado é San Xoan de Rio con
un 34,12 % de perda poboacional dende o 2002 ata o 2017.

Taboa 1: Evolucion da poboacion entre 2002 e 2017

P1. (2002) |P2. (2017) |Balance de
poboacion
Ourense 338.166  |311.581 |/-86%de
habitantes menos
Terra de Trives 5.722 4.207 26’48 % de
habitantes menos
Chandrexa 33,14 % de
de Queixa 842 263 habitantes menos
Manzaneda 1.197 930 22’31 % de
habitantes menos
Pobra de Trives 2.753 2.102 23’6.'5 % de
habitantes menos
San Xoan de Rio 929 612 34’1.2 % de
habitantes menos

Fonte: Elaboracion propia a partir dos datos do IGE

Ao analizar como lle afecta esta situacion a cada grupo de idade (Ta-
boa 2), percibimos como o groso da poboacion esta composto por persoas
de entre 15 e 64 anos. O segundo grupo que aglutina maior nimero de
individuos/as € o de maiores de 65 anos, cunhas cifras que oscilan entre o
30 %-51 %; a cifra mais alta pertence a San Xoan de Rio. E xa por ultimo,
atopamos que o grupo de menores de 15 anos abrangue tan so6 entre un 3
%-10 % da poboacion.

Cabe destacar que mais da metade da poboacion de San Xoan de Rio
pertence a terceira idade; o que confirma o agravamento da situacion na
ruralidade remota do que falabamos anteriormente.

En canto a sex ratio, observamos que a poboacion ourensa esta feminiza-
da, mentres que na comarca e no municipio de Chandrexa de Queixa sucede
o contrario. Esta particularidade débese a presenza dun elevado nimero de
varéns de mediana idade no concello (Figura 2); que a sUa vez poderia deri-
var do tipo de empregos -historicamente masculinizados- ofertados na zona.

Taboa 2: Distribucion da poboacion por grandes grupos de idade para o ano 2017

0-14 anos 15-64 anos 65 anos
e mais Sex

N.° N.° N.° Total ratio

) % ) % ) %

pers pers pers

9,84 59,23 | 96 30,93 | 311

Ourense 30.665 % 184 546 % 370 % 581 92,40
Terrade )33 2345 570 239614 704 [4930 | 4 207 [ 101,42
Trives % % %
Chandrexa 3,20 54,17 42,63
de Queixa 18 o 305 % 240 % 563 130,84
Manzaneda | 44 ;"73 484 ;2’04 402 ;’3’23 930 |95,68
Pobrade |55 [7.14]4 199 [27:04] 753 39825 107 | 98,89
Trives % % %
San Xoan 3,43 46,08 50,49
de Rio 21 % 282 % 309 % 612 98,23

Fonte: Elaboracion propia a partir dos datos do IGE

No tocante a formacion, vemos como para o ano 2011 case a metade da
poboacion da comarca tifia un nivel educativo medio-baixo (Taboa 3); o cal
esta asociado ao predominio de sectores produtivos pouco desenvolvidos.

Taboa 3: Distribucién da poboacion por nivel de estudos para o ano 2011

Sen estudos Menor de 16 anos Primeiro grao

N.° pers |% N.° pers |% N.° pers |%
Ourense 145538 [14,01% |[33. 778 10,39 % |58. 575 [18,01 %
Terra de | 7q¢ 17,33% |283 6,16% [1.079 |23,49 %
Trives

Segundo grao Terceiro grao

N.° Totais

) % N.° pers | %

pers

148.
Ourense 825 45,76% | 38. 485 | 11,83% | 325 200
Terrade ) 121 |46,18% | 313 6,81% | 4.593
Trives
Fonte: Elaboracion propia a partir dos datos do IGE

Como podemos observar (Taboa 4), o sector servizos absorbe mais da
metade da poboacion ocupada. Pero esta realidade sé é realmente repre-
sentativa do concello da Pobra de Trives, que acolle a maioria do turismo
de montana.

Taboa 4: Distribucién da poboacién ocupada por sectores economicos no ano 2011

Agricultura Construcion Industria

e pesca

N.° pers | % N.° pers | % N°. pers [ %
Ourense | 6.419 571% (12110 |10,77 % | 16.361 14,55%
Terra de | 474 11,18 % | 138 9,02% |168 10,98 %
Trives

Servizos

Pob. ocupada

N.° pers | %
Ourense | 77.536 68,97 % |112.426
Terrade |4 53 |68,82% [1.530
Trives

Fonte: Elaboracion propia a partir dos datos do IGE

De cara a fixar poboacion resulta interesante analizar o desemprego da
zona; por isto, estudaremos a sua tendencia dende 2006 (Figura 3).

Durante a crise o paro incrementouse nos catro concellos; e chegou ao
seu punto mais alto en 2012, cunha taxa media de paro do 18,08 %. Tras
este pico, o desemprego na comarca -e no concello de Manzaneda- re-
dlcese progresivamente ata alcanzar taxas do 12,40 % e 10,06 % respec-
tivamente no 2018; mentres, no resto de municipios, non cae realmente
ata o 2014.

Na actualidade esta tendencia & abaixa continla en todos os concellos
da comarca; destacando Manzaneda como o cuarto concello con menor taxa
de paro do rdnking de municipios ourensans de menos de 1.000 habitantes.

Figura 3: Evolucion da taxa de paro para os concellos de Terra de Trives dende
2006 ata 2018

Fonte: Datosmacro

Debido aos datos relativos que soporta dos concellos, os indices de en-
vellecemento e sobreenvellecemento comarcais estan moi distanciados dos
da provincia (Taboa 5); con todo veremos como as situacions empeoran nas
poboaciéns mais pequenas e dispersas.

Facendo referencia aos primeiros indicadores podemos dicir que, en na-
meros absolutos, por cada menor de 15 anos, hai na comarca unhas 7 per-
soas maiores de 64 anos; e destas, polo menos 4 teflen 75 anos ou mais.
Mentres que no concello mais afectado -San Xoan de Rio- por cada menor hai
case 15 persoas maiores de 64; das cales 10 superan os 74 anos.

Se ademais analizamos o indicador de dependencia potencial xunto co
indice de carga asistencial, s6 podemos afirmar que estamos ante comuni-
dades incapaces de dar cobertura por si mesmas -a curto ou medio prazo- as
necesidades asistenciais, sociais e de autoabastecemento; debido ao volume
de persoas maiores respecto das que poderian prestar os servizos e coidados.

Tdboa 5: indices de envellecemento, sobreenvellecemento, dependencia e carga
asistencial no 2017

Indice de Indice de oo Indice
Indice de
envellece- |[sobrenvellece- ._ | de carga
dependencia . .
mento mento asistencial
Ourense 314,27 % 56,86 % 70,79 % 92,57 %

Terrade (.34 339 |63.56% 88,18 % 121,08 %
Trives
Chandrexa

. 1.333,33 % | 66,25 % 96,20 % 156,94 %
de Queixa
Manzaneda | 913,64 % | 63,93 % 94,04 % 127,70 %
Pobrade |5 59,50 % 76,21 % 96,41 %
Trives
San Xoan |4 471 439 (70,87 % 125,77 % 174,47 %
de Rio

Fonte: Elaboracion propia a partir dos datos do IGE

2.2.4. Dinamica demografica

Para facer unha planificacion acertada é necesario conecer tanto a estrutura
como a dinamica demografica (Aliaga, 2011); por iso, estudaremos os feno-
menos que motivan os movementos das poboacions.

Todos os territorios estudados presentan -no 2016- un crecemento natu-
ral e real negativos; sendo os mais elevados os de San Xoan de Rio (Taboa 6).

Pese a obter unha das mellores cifras relativas sobre nacementos (3
crianzas por cada 1.000 persoas) e un saldo migratorio positivo (1 persoa),
este concello obtén os peores resultados polo seu nimero de falecementos
(47 persoas por cada 1.000 habitantes) en relacion ao seu escaso volume de
habitantes.

Taboa 6: Natalidade, mortalidade, crecemento natural, saldo migratorio, crece-
mento real e poboacion total no 2016

Natalidade | Mortalidade Pob

CN SM | CR T .l

Nados | TBN | Finados | TBM ota

5,66 14,83 1-0,92 | -0,98 | 314

Ourense 1.781 % 4.666 % % 200 % 663
Terra de 2,79 22,77 |-1,99 | -2,25

Trives 12 %o 98 %o % " % 4.303
Chandrexa 1,74 10,42 | -0,87 | -2,08

de Queixa 1 %o 6 %o % / % 276
2,07 27,92 |-2,59 | -3,52

Manzaneda |2 % 27 %, % 9 o 967
Pobra de 3,28 16,41 | -1,31 -0,14

Trives / %0 3 %o % 4 % 2.133

-4,3

2 %

de Rio %o 30 %o %

Fonte: Elaboracion propia a partir dos datos do IGE

San Xoan 3,19 47,77 | -4,46 | 1

| 628

Taboa 7: Outros datos de interese para o ano 2015

Que as defuncions superen os nacementos non resulta sorprendente, se
relacionamos os datos cos elevados indices de envellecemento e sobreen-
vellecemento (Taboa 5), a alta esperanza de vida ourensa e o infimo indice
sintético de fecundidade da comarca (Taboa 7)°.

indice sintético de fecundidade Esperanza de vida

Ourense 1,03 fillos por muller 83,27 anos de media

Terra de
Trives

0,49 fillos por muller -

Fonte: Elaboracion propia a partir dos datos do IGE

2.2.5. Proxeccioéns a curto e medio prazo

Todos os datos dan un halo de penumbra sobre o futuro das poboaciéns e
do territorio. Con todo, queremos corroborar as hipoteses a partir de duas
proxeccions -a curto e medio prazo- sobre a despoboacion que poderemos
atopar na provincia e na comarca para 2022 e 2027. Interésannos estas pre-
visions porque contriblen a deteccion dunha posible falta de efectivos a
hora de atender as necesidades da poboacion, e posibilitan a planificacion
de estratexias viables para reducila.

As proxeccions confirman una clara tendencia cara a despoboacion; tanto
na provincia, onde a diminucién roldara o 4,29 % por quinquenio; como na
comarca, e esta € a peor parada, debido a unha reducion mais acusada da
poboacion (Taboa 8). Asi, para 2022, Terra de Trives tera perdido 0 9,51 % da
sua poboacion actual, e para o 2027 esta chegara ata o 18,18 %.

Debido & ausencia de proxeccions municipais non podemos confirmalo;
pero, todo apunta a desaparicién da maioria dos nucleos mais pequenos.

¢ Pese a que os datos das taboas 5, 6 e 7 foron recollidos para anos distintos, relacionamolos,
Xa que variacion pode ser minima comparada coa informacion que poden achegar ao confluir.

Taboa 8: Proxeccion da evolucién da poboacion para os anos 2022 e 2027

Pob. Pob. Pob. perdida | Pob. Pob. perdida

(2017) |(2022) |(2022) (2027) |(2027)
4,29 % o
Ourense | 311 581 298 201 | (13 380 284 933 8,55 % (26 648
hab.)
hab.)
Terra de 9,51 % (400 18,18 % (765
Trives 4,207 |3.807 hab.) 3.442 hab.)

Fonte: Elaboracion propia a partir dos datos do IGE

2.2.6. Tecido social e demandas

A meirande parte do tecido asociativo da comarca aséntanse nos concellos
mais poboados, principalmente en Pobra de Trives e Manzaneda. Entre as
entidades predominan as de tipo cultural e/ou social; sendo a mais relevan-
te para nos a Federacion de Asociacions de Mulleres “Anaral”, polo tipo de
servizos profesionais que presta (de acompanamento e atencion as persoas
maiores e/ou con discapacidade), e por facerse eco das demandas e necesi-
dades da zona (mais recursos economicos, materiais e humanos).

2.2.7. Recursos da zona

Todos os concellos contan cos mesmos servizos “centrais”: consistorio, ser-
vizos sociais, centro de salde, farmacia, residencia de maiores, taxi e mi-
crobus.

Ademais, a capital comarcal conta con dous centros educativos -CEIP e
IES-, co Unico CIM da comarca, cunha ONG que xestiona recursos de apoio as
vitimas de violencia de xénero, e coa Fundacion “Anaral” da que xa falamos.

Chegados a este punto, queremos resaltar duas cuestions que condicio-
nan o acceso aos recursos e reducen a calidade de vida das persoas que viven
no rural. Por un lado, que os servizos estean centralizados e mal comuni-
cados, xa que dificultan o acceso da poboacion dos niicleos mais afastados.
E pola outra, que na comarca non existen recursos destinados a atender as
demandas do resto dos colectivos, obrigandoas a desprazarse as cidades.

Como contrapunto, tamén observamos que os concellos rurais contan con
recursos en desuso, dos que se poderia dispor para poner en marcha no-
VoS servizos e proxectos comunitarios; estes son: os centros comarcais, 0s
centros culturais, os colexios ou escolas unitarias pechadas, e nalgin caso
albergues e vivendas de titularidade publica.

©



Proxecto piloto de centro ocupacional e de
formacion para a repoboacion estratéxica sustentable

3. DESENO DA INTERVENCION

A teor do exposto, confirmamos que nos territorios estudados como mostra
existe unha clara e inminente necesidade de atraer e fixar poboacion.

Non obstante, no resto do rural galego atopamos moitos outros concellos
cunha situacion semellante en canto a caracteristicas sociodemograficas,
existencia de recursos aproveitables para a formacion (infraestruturas publi-
cas), posibilidades para o emprego e/ou emprendemento etc.

Asi a todo, para que o proxecto de intervencion comunitaria resulte efec-
tivo, é indispensable contar coa vontade politica e a da comunidade recep-
tora, co fin de facilitar a entrada e asentamento das persoas participantes
na iniciativa.

Como veremos, o proxecto piloto consiste na creacion dun centro ocupa-
cional e de formacion para a repoboacion estratéxica sustentable (COFRES),
no que poderan participar tanto “indixenas” como persoas foraneas.

3.1. Obxectivos

A posta en marcha dun COFRES persegue varias metas. En primeiro lugar
-e dende unha vision propia do traballo social- este proxecto pretende res-
ponder & necesidade de capacitar e apoderar as persoas para levar a cabo
0s seus proxectos vitais no rural coas maximas garantias de éxito posibles.

En segundo lugar, tratase de iniciar un proceso de repoboacion dende un
punto de vista estratéxico e sustentable, que promova o asentamento de
novas unidades de convivencia -ou familias- nos nucleos de poboacién “en
perigo de extincidon”; coa intencion de conter e reverter -a curto e medio
prazo- a despoboacion, o abandono e a degradacion do contorno rural in-
mediato.

A dinamizacion do territorio tera tamén un efecto positivo a longo prazo,
sobre as cabeceiras comarcais e as zonas urbanas que se nutren da activi-
dade economica do rural; e sobre a demanda no mercado laboral de ocupa-
cions mais cualificadas, unha vez xerada a suficiente actividade econémica
na zona.

E xa por Ultimo esta experiencia piloto aspira a converterse nun observa-
torio -e referente de boas practicas- para a implementacion de modelos de
intervencion innovadores baseados nos principios éticos do traballo social:
defensa da dignidade humana e dos dereitos fundamentais; reconecemento
das fortalezas e interdependencia das persoas; respecto pola diversidade e

a individuacion; promocion da xustiza social, da integridade e da ética pro-
fesional (Consello Xeral de Traballo Social, 2019).

En definitiva, os obxectivos deste proxecto poderianse concretar como
segue:

3.1.1. Xerais

« Acoller as demandas da poboacion interesada en asentarse no rural,
especialmente nas zonas de alta montana de Galicia.

« Prover aos concellos mais despoboados dunha bolsa de persoas po-
boadoras potenciais, procedentes dun proceso de formacion teori-
co-practica.

» Crear un observatorio e centro de referencia para implementar mode-
los de intervencion novos que garantan a capacitacion e o apoderamen-
to das persoas e os colectivos mais desfavorecidos dende un enfoque
integral, integrador, estratéxico e sustentable.

3.1.2. Especificos

« Ofrecer asesoramento, apoio e formacion teorico-practica as persoas
interesadas en instalarense no rural galego.

Promover a formacion de grupos de persoas neopoboadoras, dado que a
experiencia amosa un maior éxito se existe un grupo organizado.

Dinamizar os sectores produtivos presentes na contorna.

Fomentar a participacion activa dos axentes locais do concello e da
comarca.

Recuperar as infraestruturas de titularidade pulblica e a sta contorna
para fins sociais (recursos para vitimas de violencia de xénero, espazos
e/ou vivendas comunitarias interxeracionais, vivendas de transicion a
vida autonoma etc.); formativos e/ou lidicos (centros especiais para o
emprego, escolas nino, centro de actividades na natureza, ou calquera
outro tipo de recurso formativo ou ludico-educativo).

» Mediar ante posibles conflitos derivados da convivencia vecinal.

« Crear sinerxias que favorezan o intercambio de conecementos e a com-
prensién mutua entre poboacion indixena e foranea.

» Garantir a capacidade e competencia social das persoas neopoboadoras
e das poboacidns de acollida.

3.2. Persoas destinatarias

Este proxecto esta destinado a calquera persoa interesada en asentarse no
rural galego. Non obstante, teran caracter prioritario as persoas pertencen-
tes a colectivos en situacion de vulnerabilidade ou en risco de exclusion.

Tamén seran beneficiarias as persoas nativas que queiran participar das
accions formativas. E, indirectamente, o resto da poboacion e sociedade.

3.3. Actividades

Previamente a posta en marcha do proxecto piloto entrevistarémonos tanto
cos responsables da Administracion local, para cofecer os recursos dos que
dispdn o concello e valorar conxuntamente as potencialidades e as posibles
implicacions para a Administracion; como cos axentes locais, para conecer a
predisposicion da vecifanza de cara a intervencion na comunidade.

Unha vez feito o estudo da zona e adaptado o proxecto, solicitarase co-
laboracion ao Colexio Oficial de Traballo Social de Galicia (COTSG) e as uni-
versidades galegas para achegar a iniciativa ao maior nUmero de persoas po-
sibles; e os servizos comunitarios de toda Galicia, para facelos coparticipes
mediante a derivacion de parte das posibles persoas destinatarias.

Tras identificar os/as participantes, centrarémonos en buscarlles aloxa-
mento, e -se fora preciso- cubrir as necesidades; para posteriormente anali-
zar os conecementos e expectativas do grupo, co fin de axustar os contidos
que se van impartir.

Aformacion debe ser de calidade, practica e funcional; debe centrarse en
aspectos tanto ocupacionais como socioculturais e persoais; e debe imbuirse
das seguintes tematicas transversais: igualdade de xénero, sensibilizacion
medioambiental, sustentabilidade, inclusion e tolerancia a diversidade.

A modo de exemplo, a continuacion listamos os modulos formativos a im-
partir no COFRES na sUa primeira edicion. Cabe puntualizar que os bloques
0, A, B e C seran troncais e comUns para todas as persoas participantes,
mentres que os bloques 1, 2, 3 e 4 seran optativos, de tal xeito que cada
persoa podera facer aquel ou aqueles que lle resulten mais interesantes.

« Bloque 0: o medio rural galego: conecemento, descricidn, estudo dos
axentes sociais e das dinamicas internas e externas (30 h).

« Blogue A: modelos de consumo e producién sustentable: alternativas
para o aproveitamento responsable dos recursos e a convivencia co me-
dio natural (enerxias renovables, sistemas de compostaxe etc.) (40 h).

» Bloque 1: actividades do sector primario (limpeza e peche de fincas,
gando menor e maior, praticultura e silvicultura, permacultura, horti-
cultura e invernadoiros) e transformacion de alimentos (150 h).

« Bloque 2: actividades relacionadas coa rehabilitacion de vivendas (re-
construcion e bioconstrucion, electricidade, fontanaria etc.) (150 h).

« Bloque 3: actividades do sector servizos (restauracion e turismo, aten-
cion a persoas en situacion de dependencia, ocio etc.) (250 h).

« Bloque B: habilidades sociais, educacion e hixiene emocional (técnicas
de xestién emocional, estratexias para resolver situacions sociais de
forma efectiva, importancia da resiliencia e dos grupos de apoio) (30 h).

« Bloque C: beneficios das practicas comunitarias (20 h).

« Bloque 4: Emprender no rural (economia social, fiscalidade e tributacion,
mdrketing social, xestion de microempresas, subvencions etc.) (30 h).

Durante o transcurso do periodo formativo faranse entrevistas individuais
e grupais periodicas, coa finalidade de avaliar o proceso e realizar as modi-
ficacions oportunas. E unha vez rematado cada bloque formativo, cubrirase
0 cuestionario P1, para avaliar os conecementos adquiridos, e realizarase a
enquisa de satisfaccion respecto do bloque formativo.

Unha vez rematadas todas as accions formativas farase a primeira parte
da avaliacidn final do proxecto, que se completara transcorridos dous meses,
co fin de analizar os resultados do proxecto dun xeito mais fiable e preciso.

Debemos matizar que, durante o proxecto, desenvolveranse todo tipo de
actividades formativas e/ou lidicas para facilitar a conciliacion familiar nos
periodos non lectivos, dar a cofiecer a zona, e obter financiamento.

3.4. Metodoloxia

Este proxecto de intervencion comunitaria combina principalmente o mo-
delo de investigacidn-accién-participacion e o modelo de desenvolvemento
local estratéxico, integral e sostible (Pastor, 2013). En canto as técnicas e
instrumentos empregados, e as motivaciéns para elixilas son as que seguen:

Para a investigacion previa decantamonos pola entrevista semiestrutu-
rada porque posibilita a comprensiéon das dimensions individual e colectiva
da comunidade a través das visions dos distintos axentes sociais, facilita o
coiecemento pormenorizado dos recursos publicos e privados da zona, e
contrible a establecer relacions e a captar o interese da comunidade e da
Administracion para posteriormente poder mobilizalos.

Para contactar con outras institucions (servizos sociais, COTSG, univer-
sidades, entidades do terceiro sector etc.) coa intencion de implicalas no
proceso recorreremos as TIC, aos comunicados e as reunions de tipo formal.

A hora de implementar a intervencion partimos da idea de que o cambio
s6 podera producirse mediante a participacion efectiva das persoas intere-
sadas (Marchioni citado por Lillo e Rosello, 2004), polo tanto, centrarémonos
en traballar en duas vias. A primeira (bloques 0, 1, 2, 3 e 4), enfocada a
formacion e capacitacion das persoas para a adaptacion ao medio. E a se-
gunda (bloques A, B e C), destinada a estimular e dinamizar a comunidade,
“creando sinerxias sociais favorables a integracion” (Lillo e Roselld, 2004, p.
59). Neste punto, as técnicas iranse determinando en funcién das dinamicas
que se establezan no grupo e coa poboacion local; asi a todo, entre as mais
empregadas estaran: as demostracions, os traballos practicos, o debate, o
rol playing’, e os simulacros.

Pola sua parte, a avaliacion de proceso realizada en paralelo a formacion
incluira a observacion participante, as entrevistas grupais e individuais, e
as enquisas; ainda que tamén utilizaremos as titorias e o mentoring?, como
técnicas para facer o seguimento das iniciativas emprendidas, apoiar as per-
soas na toma de decisions e colaborar no seu proceso de emancipacion.

E xa por ultimo, para a avaliacion de resultados incluiremos ademais outros
indicadores cuantitativos e cualitativos para determinar o éxito do proxecto.

3.5. Recursos

3.5.1. Materiais

0 concello seleccionado debera dispoier de infraestruturas que sexan apro-
veitables para o desenvolvemento do proxecto piloto. A continuacion enu-
meraremos os recursos optimos e desexables, ainda que non excluintes:

7 Técnica que consiste en propor situacions nas que poder aplicar as habilidades e cofiecemen-
tos adquiridos, asumindo determinados roles ou papeis.

8 Técnica que precisa dunha persoa experta que guie, acompaiie e resolva dubidas sobre pro-
blemas reais do campo no que se quere emprender.

« Instalacions publicas en desuso (aulas unitarias, colexio, centro cultu-
ral etc.) nas que impartir a formacion teorica, e que servirian de sede
para o COFRES.

« Vivendas de titularidade publica que relinan os requisitos de habitabi-
lidade a curto-medio prazo, para impartir parte da formacion practica,
e realoxar as familias participantes e parte do persoal formador (se
fora preciso).

« Un albergue municipal, para aloxar as persoas participantes que non
forman unha unidade de convivencia, e a parte do persoal formador
(se fora preciso).

 Bens publicos e medios para impartir a formacién practica basica (vi-
vendas para rehabilitar, corredoiras ou terreos para limpar etc).

« Ferramentas e maquinaria, usable cun réxime de préstamo ou reci-
procidade.

3.5.2. Humanos

Contaremos con profesionais de distintas areas sociais (educacion, traballo
social, socioloxia etc.), asi como con persoas procedentes dos distintos sec-
tores produtivos locais para a coimparticion dos diferentes modulos. Excep-
cionalmente poderan sumarse outras persoas -fisicas e xuridicas- asi como
os efectivos humanos dos que dispona o concello.

3.5.3. Financeiros
Nun inicio buscarase financiamento a través do crowdfunding®. E unha vez
posto en marcha, os recursos econémicos proviran da venda de proximidade,
do comercio xusto, do desenvolvemento de actividades turisticas e obradoi-
ros variados, da prestacion de servizos externados etc.

O COFRES tamén podera financiarse mediante subvencions publicas,
achegas privadas, ou calquera outra fonte respectuosa cos fins do proxecto.

3.6. Técnicas e instrumentos de avaliacion

Para avaliar o proxecto utilizaranse distintas técnicas e instrumentos:

° Sistema de financiamento colectivo que posibilita desenvolver unha iniciativa determinada.
A cambio, os cofinanciadores reciben algin recofiecemento ou gratificacion non monetaria.

» Enquisa sobre a aprendizaxe das persoas. Antes de iniciar a forma-
cion cubrirase un cuestionario que achegara informacion sobre o nivel
inicial do grupo. Ao rematar a formacion, pasarase 0 mesmo cues-
tionario para cofnecer o grao de conecementos adquiridos durante o
periodo formativo.

« Entrevistas grupais e persoais -ou grupos de discusion- para analizar a
adecuacién dos médulos formativos as expectativas das participantes.

 Observacion participante durante as formacions e as posibles reunions.

« Enquisas para avaliar os resultados. Utilizaranse: indicadores cuanti-
tativos a corto prazo (nUmero de derivacions dos servizos sociais, can-
tidade de participantes que rematan a formacion, numero de familias
empadroadas, volume de iniciativas emprendidas, cantidade de media-
cions e intervencions realizadas); indicadores cuantitativos a medio e
longo prazo (incremento do saldo migratorio, incremento da poboacion
ocupada, incremento da natalidade e do indice sintético de fecundi-
dade, reducion dos indices de envellecemento e de carga asistencial);
indicadores cualitativos (niveis de tolerancia e satisfaccion persoal,
percepcion da calidade de vida).

